2025 жылғы 26 желтоқсанда Ақтау қаласы №18 жалпы білім беретін мектепте білім беру жүйесін дамытуға бағытталған мазмұнды ғылыми-практикалық семинар ұйымдастырылды. Аталған іс-шара «Ұлттық интеграцияланған бағалау жүйесінің тұжырымдамалық негіздері» (2023–2025 жж.) бағдарламалық-нысаналы қаржыландыру шеңберіндегі ғылыми-техникалық бағдарлама аясында өтті.
     Семинардың негізгі мақсаты – ұлттық кіріктірілген бағалау жүйесінің (ҰКБЖ) ғылыми-әдістемелік негіздерін ашып көрсету және оны мектеп тәжірибесіне тиімді енгізу жолдарын айқындау болды. Осы ретте оқу бағдарламалары мен Білім стандарты талаптарына сай формативті және жиынтық бағалау тапсырмаларын әзірлеу мәселелеріне ерекше назар аударылды.
      Іс-шараға №18 мектептің педагогикалық ұжымы және Ақтау қаласының жалпы білім беретін мектептерінен 35 мұғалім ,5-11 сыныптың 35 мұғалім қатысты. Мұғалімдер теориялық ақпаратты талқылаумен қатар, практикалық жұмыстарды бірлесіп орындап, бағалау жүйесін жетілдіруге қатысты өз ой-пікірлері мен ұсыныстарын ортаға салды. Педагогтердің жоғары белсенділігі семинардың мазмұнын байытып, тәжірибелік маңызын арттырды.
     Семинар барысында ҰКБЖ цифрлық платформасының жұмыс қағидаттары, оқушылардың оқу жетістіктерін бағалаудың ұлттық кіріктірілген жүйесінің тұжырымдамалық қырлары, ақпарат жинау тетіктері (индикаторлар, оқытудағы өзекті мәселелер), жүйенің құрылымдық элементтері мен олардың өзара байланысы мәселелері жан-жақты қарастырылды.Сонымен қатар, жүйені енгізу кезеңінде күтілетін нәтижелер мен туындауы мүмкін қиындықтар талқыланды.
    Семинар жұмысына Ы.Алтынсарин атындағы Ұлттық білім академиясының
ғылыми қызметкерлері А.Т. Қайыпбаева мен А.Ж. Архыматаева қатысып,
практикалық бөлімді ұйымдастырды. Ал жобаның ғылыми жетекшісі,
педагогика ғылымдарының докторы, профессор К.Н. Булатбаева ZOOM
платформасы арқылы онлайн байланысқа шығып, семинарға ғылыми
әдістемелік бағыт беріп, жұмыс атқарды.
     Іс-шара қорытындысында шараға қатысқан барлық мұғалімдер бағалау жүйесін жаңғырту білім алушылардың жетістіктерін әділ әрі кешенді бағалауға жол ашатынын атап өтті. Педагогтер республика көлемінде жүзеге асырылып жатқан жобаны қолдай отырып, оны кезең-кезеңімен енгізуге дайын екендіктерін білдірді. Жиын соңында қатысушылардың ұсыныстары жинақталып, алдағы жұмыстардың нақты жоспары белгіленді.

